
ди. Давлат органлари фаолияти бўйича амалга оши-
рилаётган тадбирларни мониторинг қилиш асносида 
ахборот олиш имкониятларини таҳлил қилиш, фуқа-
роларга қулайликлар яратиш ва шаффофликни таъ-
минлаш борасидаги чор-тадбирларни ишлаб чиқиш 
бўйича таклифлар киритиши мумкин. Жамоатчи-
лик кенгаши мазкур жараёнда фуқаролик жамияти 
институтлари ва фуқароларнинг хоҳиш-истаклари-
ни инобатга олади. Ахборот сиёсатини жамият учун 
мақбуллаштириш бўйича ўз нуқтаи назарини ифода 
этади. Ўз навбатида ташкилотнинг расмий веб-сайти-
да жамоатчилик кенгаши фаолиятига тааллуқли очиқ 
ахборотларни жойлаштириб бориши ва ҳар чоракда 
мавжуд ахборотларни янгиланишини таъминлаши за-
рур. Лекин жамоатчилик кенгаши ҳақидаги маълумот-
ларни расмий веб-сайтларга жойлаштиришда ахборот 
хизматлари фаол роль ўйнаши керак. Чунки жамоат-

чилик кенгаши аъзолари ўз фаолиятида бунга етарли 
эътибор бера олмаслигини вазирлик ва идораларнинг 
расмий веб-сайтларидаги жамоатчилик кенгаши учун 
ажратилган рукнлар кўрсатиб турибди.

Шундай қилиб, жамоатчилик кенгашлари давлат 
бошқарувининг янада демократлаштириш, Ўзбекис-
тонни ривожлантириш бўйича 2017-2021 йилларга 
мўлжалланган Ҳаракатлар стратегиясида белгиланган 
вазифаларни рўёбга чиқариш, давлат органлари билан 
фуқаролар ва нодавлат нотижорат ташкилотлари ўр-
тасида боғловчи тузилма сифатида шакллантирилди. 
Мустақиллик йилларида жамоатчилик кенгашлари ай-
рим ижро идораларидагина бор эди. Бугунги кундаги 
талабга кўра давлат органлари, хусусан, вазирликлар, 
қўмиталар, ҳуқуқни муҳофаза қилиш органлари ва ма-
ҳаллий давлат ҳокимияти идоралари жамоатчилик кен-
гашларини тузишлари шартлиги белгилаб қўйилган.

ONA TILI TAʼLIMIDA RAQAMLI TEXNOLOGIYALARNING TATBIQI

Sanobar Kuldasheva,
Alisher Navoiy nomidagi 

Toshkent davlat oʻzbek tili va adabiyoti universiteti 
“Ona tili taʼlimi” kafedrasi katta oʻqituvchisi

Annotatsiya
Maqolada ona tilini oʻqitishda zamonaviy yondashuvlar, til taʼlimida multimedia vositalaridan unumli foydalanish, 

metodik dasturlarning yaratilishi, darslik va oʻqituvchi kitoblarida giperhavolalarning berilishi va ushbu imkoniyatlar orqali 
oʻquvchilarni fanga qiziqtirish haqida fikr yuritilgan. Multimedia vositalari hamda multimedia dasturlari farqlangan. Chiziqli 
va chiziqli boʻlmagan multimedia turlari haqidagi maʼlumotlar ilmiy sharhlanib, asosan, darsning qaysi bosqichlarida 
tegishli turlaridan samarali foydalanish izohlab berilgan.

Kalit soʻzlar: raqamli yondashuv, multimedia vositalari, giperhavola, chiziqli multimedia, chiziqli boʻlmagan multimedia, 
multimedia dasturlari, internet resurslar, jismoniy tashuvchilar. 

Аннотация
В статье рассматриваются современные подходы к обучению родному языку, эффективное использование 

мультимедийных средств в языковом обучении, создание методических программ, обеспечение гиперссылок в 
учебниках и учебниках учителя, а также использование этих возможностей для интереса учащихся к науке. 

Jamiyatimizda innovatsion axborot texnologiyala-
ridan oʻquv jarayonlarida samarali foydalanish va uni 
qoʻllashga boʻlgan talab, unga boʻlgan qiziqish va eʼtibor 
tobora kuchayib bormoqda. Albatta, buning muhim sa-
bablaridan biri shuki, anʼanaviy taʼlimda eʼtibor faqat tay-
yor hosil qilingan bilimlarni egallashga, grammatik qoi-
dalarni yodlashga qaratilgan. Zamonaviy pedagogika esa 
oʻquvchilarning egallayotgan bilimlarini oʻzlari saralab 
topishga, mustaqil fikrlab tahlil qilishga, oxirgi yechim va 
xulosalarni erkin keltirib chiqarishga, hatto oʻz bilimlari-
ni xolisona baholashga oʻrgatadi. Zamonaviy pedagogika 
talablari multimedia vositalari orqali qiyinchiliksiz amal-
ga oshiriladi. “Taʼlim muassasalarida mediamadaniyatni 
taʼlim va medianing integratsiyasi asosida rivojlantirish 
faoliyatini yoʻlga qoʻyish, mediabilimlarni integrativ yon-
dashuv asosida takomillashtirish orqali mediakompetent-
likni rivojlantirish dolzarb ahamiyat kasb etmoqda” [1, 3]. 
Darhaqiqat, bugungi kunda bilim olishimiz, yashashimiz, 
hayot tarzimiz, jamiyatdagi oʻrnimiz — barchasi media 
bilan bogʻliqdek goʻyo. Mediarivojimiz, mediamadani-
yatimiz jamiyatdagi oʻrnimizni belgilashda ham muhim 
rol oʻynayapti. Shuning uchun bugungi kunda maktabga-
cha va maktabdagi taʼlimni media bilan integratsiyalash 
oʻquvchiga ham qiziqish uygʻotadi, ham hayot bilan ya-
qinlashtiradi. Shu jihatdan darslarni multimedia vosita-
laridan foydalangan holda tashkil etish tobora dolzarblik 
kasb etib bormoqda.

Multimedia vositalaridan foydalanishda bir qator im-
koniyatlar yuzaga keladi. Bulardan biri ayni paytda yana 
bir qancha qoʻshimcha maʼlumotlar bilan tanishib chiqish 
uchun havolalarning mavjudligidir. Jumladan, ayrim gi-
perhavolalar adabiy yoki musiqiy asarni ilk manba bilan, 
uning turli xildagi koʻrinishi yoki ijrosi bilan (turli vari-
antdagi tarjimalari bilan) bogʻlash imkonini beradi. “As-
sosiatsiv giperhavolalar musiqiy, tasviriy sanʼat va badiiy 
asarlarni assotsiatsiyalar, jismoniy tashuvchilar (cd, Dvd, 
flesh-karta) hamda onlayn-maydon orqali sayt sahifalari 
yoki turli portallardagi axborotlar bilan bogʻlash orqali 
foydalana oladi” [2, 188]. Bilamizki, ona tili darsliklarida 
“matn bilan ishlash”, “lugʻat bilan ishlash”ga doir mashq 
va topshiriqlar koʻplab kiritilyapti. Bu hodisa oʻqituvchi 
va oʻquvchilarni lugʻat kitoblari bilan ishlashga majbur 

etadi. Ayni paytda multimedia vositalarini qoʻllash foy-
dalanish oʻqituvchi uchun ham, oʻquvchi uchun ham im-
koniyat eshigini ochadi. Darsliklarning multimedia ilova-
lari yaratilganda, matnda berilgan soʻzning ustidagi tug-
machani bosib, elektron lugʻatlar bilan ulanish, soʻzning 
mazmun-mohiyati mavjud manbalarda qanday maʼno 
kasb etib kelganligiga guvoh boʻlish imkoniyatlari paydo 
boʻladi. 

N.Moreva oʻquv videoroliklari bugun nisbatan keng-
roq qoʻllana boshlanganini, ular oʻzida kino, ovozli yo-
zuv hamda televideniye imkoniyatlarini mujassamlash-
tirganini taʼkidlaydi va uning afzalliklarini eʼtirof etadi. 
O.V.Shlikovaning taʼkidlashicha: “Multimedia anʼanaviy 
statik vizual (matn va grafika) axborotni dinamik (nutq, 
musiqa, videolavhalar, animatsiya va boshqalar) axborot 
bilan qoʻshish texnologiyasidir” [3, 9]. Yaʼni aytish joiz 
boʻlsa, multimedia texnologiyasida statik axborot ovoz va 
harakatlar yordamida “jonlantirib” taqdim etiladi. Matn 
koʻrinishidagi maʼlumotni oʻquvchi oʻqiydi, ammo u qay 
darajada anglaydi? Baʼzi holatlarda bu masala ikkinchi 
darajali boʻlib qolayotgandek. Multimedia vositalaridan 
foydalanilganda bolada anglash koʻnikmalari rivojlanadi. 
Endi u faqat oʻqib tushunish bilan cheklanmaydi, balki 
oʻqigan axborotini ekrandagi harakatlar orqali koʻradi, 
eshitadi. Olinadigan maʼlumot barcha qabul kanallari or-
qali miyaga yetib borganda, tez va toʻgʻri anglash sodir 
boʻladi. 

Berardi Simon oʻz tadqiqotida “multimedia oʻquv ma-
teriali oʻrganuvchining madaniyatlararo kompetensiya-
sini oshirish, nutq faoliyatining turlari, jumladan, oʻqish 
va tinglash boʻyicha malakasini oshirish uchun yanada 
qulay shart-sharoitlarni yaratishga imkon berishini”[4:9] 
taʼkidlaydi. Nutq meʼyorlariga (ton, talaffuz, diksiya) 
amal qilingan holda yozilgan audiomatnlarni takror-tak-
ror tinglaydi va oʻz nutqining sofligi, aniqligi, ravonligi 
ustida ishlash imkoniyatiga ega boʻladi.

Tajribalardan shu ayonki, axborot-kommunikatsi-
ya texnologiyalarini taʼlim tizimida joriy etish, dars 
mashgʻulotlarida ushbu texnologiyalarning turli shaklla-
ridan samarali foydalanish nafaqat mazkur sohadagi bilim 
va malakalarning rivojlanishiga xizmat qiladi, vaholanki, 
oʻquvchi dunyoqarashining shakllanishiga, oʻz yoʻlini 

Различают мультимедийные инструменты и мультимедийные программы. Информация о линейных и нелинейных 
видах мультимедиа получила научное толкование, преимущественно на этапах урока объяснялось эффективное 
использование соответствующих видов.

Ключевые слова: цифровой подход, средства мультимедиа, гиперссылка, линейное мультимедиа, нелинейное 
мультимедиа, мультимедийные программы, интернет-ресурсы, физические носители.

The article discusses modern approaches to teaching the mother tongue, the effective use of multimedia tools in language 

education, the creation of methodological programs, the provision of hyperlinks in textbooks and teacherʼs books, and the 

mustaqil tanlashiga, shaxsiy fazilatlarining mukammalla-
shuviga taʼsir koʻrsatadi, bilim olish jarayoniga boʻlgan 
qiziqishini oshirishga, oʻrganishni takomillashtirishga 
xizmat qiladi. Koʻplab olimlarning fikriga koʻra, AKT 
oʻquvchilarning ijodiy tafakkuri rivojlanishiga ham jid-
diy ijobiy taʼsir koʻrsatadi. Matn, nutq, grafika, animat-
siya, audio, video kabi turlicha usullarning kombinatsi-
yasidan yaratilgan yangi, zamonaviy mahsulotlardan ona 
tili mashgʻulotlarida unumli va oʻrinli foydalanib dars-
ning mazmuni va shaklini taʼminlash oʻquvchilarning 
ijodiy qobiliyatlarini rivojlantirish, kreativ fikrlashlarini 
takomillashtirishda yangi imkoniyatlar eshigini ochadi: 
maʼlumotlardan tezkor foydalanish, audio va vizual ma-
teriallardan istalgan makon va zamonda foydalana olish 
mumkinligi, koʻrib idrok qilishni, mustaqil, ongli ravish-
da xulosa chiqarishni osonlashtiradi. Multimedia vosita-
lari asosida oʻquvchi, talabalarga taʼlim berish va kadr-
larni qayta tayyorlash hozirgi kunning dolzarb masalala-
ridandir” [5, 26]. Fikrlashning quyi bosqichlari (oʻqing, 
tushunganingizni gapirib bering, koʻchirib oling kabi)dan 
fikrlashning yuqori bosqichlari (analiz, sintez qilish, krea-
tiv fikrlash)ga chiqish multimedia vositalari orqali qulay-
roq amalga oshiriladi.

Zhen Wang va Jianbo He oʻz tadqiqotlarida komp-
yuter va tegishli texnik jihozlar, rasmlar, matnlar, to-
vushlar, tasvirlar va turli xil ommaviy axborot vositalari 

maʼlumotlarini raqamli ravishda olish, boshqarish, alo-
qa qilish va qayta ishlash uchun yangi avlod kompyu-
ter integratsiyalashgan va foydalanuvchilarga interaktiv 
maʼlumotlarni taqdim etish hamda muloqot oʻrnatish 
muhiti ekanligini taʼkidlaydi. Multimediali axborot tas-
vir, tovush va animatsiya kombinatsiyasini birlashtiradi 
va foydalanuvchi terminaliga koʻp oʻlchovli, koʻp bur-
chakli va koʻp rejimda uzatish imkonini beradi. Multi-
media texnologiyasi bir nechta axborot obyektlarini bir-
lashib, qayta ishlanib, soʻng oʻquvchiga har tomonlama 
taʼsir asosida taqdim etiladi. Koʻrish, eshitish, bajarib 
koʻrishning parallel holda bir vaqtning oʻzida amalga 
oshirish esa oʻquvchilarning muhokama qilishi, xulosa 
chiqarishi uchun kuchli ijobiy taʼsir koʻrsata oladigan 
omilga aylanadi. Mana shu jarayonlarning nisbatan qisqa 
muddat (vaqt oraligʻi)da bajarish esa oʻquvchining ijodiy 
fikrlashi, mushohadasi, eng muhimi, natijani koʻz oldida 
yuzaga kelishi asosida oʻziga boʻlgan ishonchning kucha-
yishiga olib keladi. 

Tadqiqot davomida ona tili va adabiyot oʻqituv-
chilaridan multimedia vositalaridan qay darajada foyda-
lanishlari toʻgʻrisida soʻrovnoma oʻtkazildi. Soʻrovnoma 
natijalari 1-jadvalda aks ettirildi. 

Oʻqituvchilar orasida oʻtkazilgan soʻrovnoma natijala-
ri (100 nafar oʻqituvchi)

1-jadval

Javob 
variantlari

Berilgan 
javoblar soni

Berilmagan 
javoblar soni Foizda Javob 

variantlari
Berilgan 
javoblar 

soni
Berilmagan 

javoblar soni Foizda

1.Ona tili taʼlimida multimedia vositalaridan foydalanasizmi? 3. Dars jarayonida multimedia vositalaridan foydalanish 
uchun maktabda shart-sharoit yetarlimi?

A) 81 – 81% A) 78 – 78%

B) 9 – 9% B) 9 – 9%

C) 8 – 8% C) 11 – 11%

D) – – 0% D) 2 – 2%

2.Multimediali texnologiya deganda nimani tushunasiz? 4. Dars jarayonida foydalanish uchun multimedia 
texnologiyasi yaratishga harakat qilib koʻrganmisiz?

A) 95 – 95% A) 78 – 78%

B) 5 – 5% B) 9 – 9%

C) – – 0% C) 11 – 11%

D) – – 0% D) 2 – 2%

3. Sizningcha, ona tili darslarining qaysi bosqichlarida 
multimedia vositalaridan unumli foydalansa boʻladi?

6. Qoʻlingizda tayyor holatdagi multimedia texnologiyalari 
mavjud boʻlsa, dars jarayoniga tatbiq etarmidingiz?

A) 67 – 67% A) 85 – 85%

B) 21 – 21% B) 15 – 15%

C) 6 – 6% C) – – 0%

D) 6 – 6% D) – – 0%

Quyida soʻrovnomaning baʼzi jihatlarini tahlilga torta-
miz. “Ona tili taʼlimida multimedia vositalaridan foyda-
lanasizmi?” degan birinchi savolga 100 ta oʻqituvchining 
83 nafari “baʼzan foydalanaman”, 9 nafari “oʻquvchilarni 
qiziqtira olmayman, sinfda tartib yoʻqoladi”, 8 nafari 
“anʼanaviy usul menga maʼqulroq”, deb javob qaytargan. 
Respondentlardan hech kim D punktdagi “Kompyuter 
vositalaridan foydalanishni bilmayman” degan toʻxtamni 
tanlamagan. Demak, aksariyat oʻqituvchilar multimedia 
vositalari deganda AKTning barcha imtiyozlarini nazar-
da tutgan va foydalanib turishini taʼkidlagan. 9 nafari B 
punktni tanlaganining sababi bu jarayonda oʻquvchilarda 
erkinlik paydo boʻlishi hamda boshqaruvchilik nazoratini 
qoʻldan chiqarib yuborishini aytadi. AKTdan foydalana 
olmaydigan oʻqituvchi topilmaydi, ammo qay darajada 
foydalana olishi eʼtiborga molik. 

2-savol: “Multimediali texnologiya deganda nimani 
tushunasiz?” 

95 nafar oʻqituvchi “Darsda video va audiolardan foy-
dalanishni tushunaman” deb, 5 nafari “Harakatli animat-
siyalardan foydalanishni tushunaman” deb javob bergan. 
Bundan koʻrinib turibdiki, aksariyat oʻqituvchilar multi-
media vositalari (matn, nutq, tasvir, video, animatsiya)dan 
foydalanib, multimedia texnologiyalari yaratilishini hali 
toʻla-toʻkis tushunib yetmagan. Dars jarayonida audio-
lardan foydalanishni yoki videodarslardan parcha qoʻyib 
berishni multimedia texnologiyasidan foydalanish deb 
tushunishadi. Toʻgʻri, video, audio, animatsiyalar multi-
media vositasi hisoblanadi, ammo biz savolda multimedia 
texnologiyasini nazarda tutgan edik. 

4-savol: “Dars jarayonida multimedia vositalaridan 
foydalanish uchun maktabda shart-sharoit yetarlimi?”

78 nafar oʻqituvchi “Shaxsiy kompyuterimdan foyda-
lanaman” deb, 9 nafari “Multimedia ishlanmalari yoʻq, 
shuning uchun foydalanmayman” deb, 11 nafari “Yetarli 
emas, shuning uchun har doim foydalana olmayman” deb, 
2 nafari “Sinf xonasi barcha vositalar bilan jihozlangan” 
degan javob ustida toʻxtalganlar. Bundan kelib chiqadi-
ki, maktablarda ona tili xonalari kompyuter vositalari bi-
lan yetarlicha jihozlanmagan, internet tarmoqlari doimiy 
ravishda ishlamaydi yoki past tezlikda ishlaydi, WiFi 
tarmoqlari faqat informatika xonalarida mavjud. Oʻrta 
umumtaʼlim maktablarida 2ta yo 3ta videoproyektorlar 
mavjud, ularning hammasi ham soz holatda emas. Komp-
yuter vositasida oʻquvchilar bilimini baholashga zarurat 
tugʻilgandagina darslar kompyuter bilan jihozlangan in-
formatika xonalarida tashkil etiladi. Aksariyat hollarda 
oʻqituvchi shaxsiy kompyuterini proyektorga ulab darsda 
foydalanish imkoniyatiga ega xolos.

5-savol: Dars jarayonida foydalanish uchun multime-
dia texnologiyasi yaratishga harakat qilib koʻrganmisiz?

Mazkur savolga 75 nafar oʻqituvchi A punktdagi 
“Yoʻq, slaydlardan foydalanaman” degan javobni belgi-
ladi. Oʻqituvchilar har bir mavzuga oid slaydlar bazasiga 
ega, qolaversa, koʻpgina oʻqituvchilar mavzu doirasida 

mustaqil slayd yaratish mahoratiga ham ega. Ammo yu-
qorida taʼkidlaganimizdek, slayd multimedia vositasi hi-
soblanmaydi. 25 nafar oʻqituvchi B punktdagi “Ha, dars-
ning baʼzi bosqichlari uchun yaratganman” degan javobda 
toʻxtaldi. Bu toifadagi oʻqituvchilar koʻrik-tanlovlarda ta-
lab yuzasidan yaratgan videodarslarini, yozma ish (dik-
tant, bayon, ijodiy matn)larni tashkil etish uchun ovoz 
tasmasiga yozilgan audiolarni nazarda tutgan. Adabiyot 
darslarida adiblar haqidagi videoroliklar, asarlar asosi-
da yaratilgan kinofilmlardan foydalanish mumkinligi-
ni, ammo ona tili darslarida kompyuter texnologiyalari-
dan foydalanishda imkoniyat kamligini roʻkach qilishdi. 
Adabiyot darslarida foydalanish uchun keng imkoniyat 
tugʻdirayotgan ijodkorning hayoti va ijodidan tayyor-
langan 20-30 daqiqalik telekoʻrsatuv yoki oʻqituvchi to-
monidan yaratilgan slaydlar asosida tayyorlangan video-
roliklardan foydalanishni baʼzi oʻqituvchilar videodars 
deb hisoblashini ham guvohi boʻldik. S punktdagi “Yoʻq, 
tasavvurga ega emasman” hamda D punktdagi “Axborot 
texnologiyalaridan mustaqil foydalana olmayman” degan 
javoblarni birorta oʻqituvchi belgilamagan. Aslida multi-
media vositalari haqida aniq tasavvurga ega boʻlmagan 
oʻqituvchilar ham mavjud, ammo ular bunday javob be-
rishni oʻziga loyiq koʻrmagan.

Soʻrovnomadan maʼlum boʻladiki, aksariyat ona tili 
oʻqituvchilarida kompyuter savodxonligi yetishmaydi. 
Darslikdagi mashq va topshiriqlar ustida ishlash jarayoni-
da darslikning metodik strukturasiga tayangan holda faoli-
yat yuritadilar. Mashq va topshiriqlarga pedagogik ishlov 
berish jarayonlari kam kuzatiladi, anʼanaviy “doska-boʻr” 
uslubini maʼqul koʻrishadi, yangiliklarga intiluvchanlik 
kam kuzatiladi, kompyuterning cheksiz imkoniyatlaridan 
foydalanmaslikni maktablarning moddiy-texnik bazasi 
taʼminotiga yoʻyishadi. Darsning yangi bilim berish bos-
qichlarida slayd koʻrinishidagi taqdimotlardan foydalani-
shadi va bu bilan goʻyo ona tili darslarida axborot-kom-
munikatsiya texnologiyalaridan unumli foydalanilgandek. 
Lekin oʻzi slayd yaratish mahoratiga ega boʻlgan bugungi 
kunning oʻquvchisi uchun bu eskirgan jarayon. Texnika 
shiddat bilan rivojlanib borayotgan davrda jadal qadam 
tashlamasak, oʻquvchidan orqada qolishimiz tayin. 

Oʻqituvchi multimedia vositalari yoki multimedia tex-
nologiyalaridan kam foydalanishining bir nechta obyektiv 
va subyektiv sabablarini aniqladik:

1.	 Ona tili oʻqituvchisi AKT yuzasidan toʻliq bilim-
ga ega emas. Past malakaga ega ekanligi uchun yordamga 
muhtojlik sezadi va bu ish unumdorligini pasaytiradi. 

2.	 Multimedia vositalaridan foydalanish koʻp iz-
lanish (rejalashtirish, loyihalash) va vaqtni talab etadi. 
Oʻqituvchi topshiriqlar uchun material topishi, yaratishi 
uchun kamida 8-10 soat vaqt sarflashi kerak.

3.	 Maktablardagi moddiy-texnik baza bilan bogʻliq 
muammolar oʻqituvchining ish samaradorligiga taʼsir 
oʻtkazadi.

4.	 Multimedia vositalari bilan ishlaganda anʼanaviy 

oʻqitish jarayoniga nisbatan oʻqituvchining roli pasaya-
di, oʻquvchilar oʻzini erkin tutishi natijasida oʻqituvchi 
boshqaruvchilikni qoʻldan chiqarib yuboradi, degan sal-
biy gumonga borishadi va bu fikrni oʻz psixologiyasiga 
singdiradi.

5.	 Baʼzi hollarda oʻquvchilarning AKT kompetensi-
yasi oʻqituvchi AKT kompetensiyasidan ustun kelib qo-
lishidan qoʻrqishadi va oʻz yelkasiga masʼuliyat olishni 
xohlamaydi. 

Ona tili darslarida multimedia vositalaridan oʻrinli 
foydalanish pedagogik muammo sifatida mavjud.

1.	 Soʻrovnoma natijalariga koʻra oʻqituvchilarning ak-
sariyati darsning turli bosqichlarida multimedia vositalaridan 
foydalanish meʼyor va mezonlarini bilmasliklari, multimedia 
vositalari va multimediali texnologiya termini haqida biryoq-
lama tushunchaga ega ekanliklari maʼlum boʻldi.

2.	 Oʻquvchilardan olingan soʻrovnoma natijalari 
multimedia vositalari va texnologiyalari asosida darslarni 
tashkil etish va bilimlarini baholashga ehtiyoj yuqori eka-
nini koʻrsatdi.

3.	 Ona tili oʻqituvchisi AKT yuzasidan toʻliq bilim-

ga ega emas. Past malakaga ega ekanligi uchun yordamga 
muhtojlik sezadi va bu ish unumdorligini pasaytiradi.

4.	 Maktablardagi moddiy-texnik baza bilan bogʻliq 
muammolar oʻqituvchining ish samaradorligiga taʼsir 
oʻtkazadi. 

Taʼlim sifatini yanada yaxshilash uchun quyidagilarni 
tavsiya qilamiz:

1.	 Mutaxassis kadrlar tayyorlaydigan oliy taʼlimning 
bakalavr bosqichlarida AKT hamda multimedia vositala-
ridan foydalana olish malakasini rivojlantiruvchi kurslar 
(tanlov fanlar) qoʻyilishi lozim.

2.	 Texnika va texnologiya tez rivojlanib borayotgan 
davrda har yili fan oʻqituvchilari uchun multimedia vosi-
talari bilan ishlash malakasini oshirish kurslarini tashkil 
etish muhim ahamiyatga ega.

3.	 Har bir sinf ona tili darsliklariga multimedia ilova-
lari yaratilishi kerak.

4.	 Geymifikatsiya (raqamli oʻyinlarga asoslangan 
taʼlim)ga asoslanib, ona tilini oʻrganishga moʻljallangan 
interaktiv multimediali oʻyin dasturlari yaratilishini 
yoʻlga qoʻyish lozim.

